
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________
V E N D I M

PËR MIRATIMIN E MODELEVE TË ZARFAVE TË SIGURISË PËR ADMINISTRIMIN E FLETËVE TË VOTIMIT TË HEDHURA GABIM, QË DO TË PËRDOREN NË ZGJEDHJET PËR KUVENDIN E SHQIPËRISË DHE ZGJEDHJET E PJESSHME PËR KRYETARIN E BASHKISË KAVAJË, KZAZ NR. 42, TË DATËS 25 QERSHOR 2017.
Komisioni Qendror i Zgjedhjeve në mbledhjen e datës 09.06.2017, me pjesëmarrjen e:

shqyrtoi çështjen me:

OBJEKT:             Miratimin e modeleve të zarfave të sigurisë për administrimin e fletëve të votimit të hedhura gabim, që do të përdoren në zgjedhjet për Kuvendin dhe zgjedhjet për Kryetar të Bashkisë Kavajë  të datës 25 qershor 2017.
BAZA LIGJORE: 
Neni 23, pika 1/a, neni 120, pika 5, të ligjit nr.10019, datë 29.12.2008 “Kodi Zgjedhor i Republikës se Shqipërisë“, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
V Ë R E N
Neni 99, pika 1/d,dh,e, neni 118, pika 5, neni 119, pika 3, i ligjit nr.10019, datë 29.12.2008 “Kodi Zgjedhor i Republikës së Shqipërisë“, i ndryshuar parashikon si pjesë të procedurave, përdorimin e zarfave specifikë për administrimin e fletëve të votimit gjatë vlerësimit dhe numërimit të tyre nga grupet e numërimit, si dhe mbylljen në zarf të veçantë  të proçesverbalit të mbylljes së kutisë së votimit para fillimit të proçesit të votimit. 

Gjithashtu, Kodi Zgjedhor i Republikës Shqipërisë në nenin 120, pika 5 parashikon dhe zarfe sigurie për administrimin e fletëve të votimit të hedhura gabim, të ndara sipas llojit të organit për të cilin janë hedhur.

Në zgjedhjet e datës 25 qershor 2017, në ZAZ–në 42, Bashkia Kavajë, zgjedhësi do të votojë për dy organe, për Kuvendin dhe për Kryetarin Bashkisë Kavajë, në këtë mënyrë do të hedhë fletët e votimit përkatësisht në dy kuti. 
Për sa më sipër, bazuar në kërkesat e Kodit Zgjedhor janë përgatitur për miratim modelet për zarfat e sigurisë për administrimin e fletëve të votimit të hedhura gabim : 
A.     Zarfi i fletëve të votimit për kandidatin për Kryetar, të hedhura gabim në 
          kutinë e Kuvendit
B.     Zarfi i fletëve të votimit për Kuvendin të hedhura gabim në kutinë e Kryetarit.
PËR KËTO ARSYE
                     Komisioni Qendror i Zgjedhjeve bazuar në nenin 23, pika 1/a, neni 120, pika 5, të ligjit nr.10019, datë 29.12.2008 “Kodi Zgjedhor i Republikës se Shqipërisë“, i ndryshuar,
V E N D O S I
1. Të miratojë modelet e zarfave të sigurisë të cilat do të përdoren për administrimin e fletëve të votimit të hedhura gabim në zgjedhjet për Kuvendin e Shqipërisë dhe zgjedhjet për Kryetarin e Bashkisë Kavajë, të datës 25 qershor 2017, sipas  modeleve bashkëlidhur këtij vendimi.
2. Ky vendim hyn në fuqi menjëherë.

